
BUXORO AN’ANAVIY ME’MORCHILIGIDA TURAR-JOYLAR

Shamshod Karimov
Buxoro davlat universiteti yetakchi mutaxassisi
Sh.karimov0001@gmail.com

Annotatsiya. Mazkur maqolada Buxoro vohasi an’anaviy turar-joylarining
etnografik o‘rganilish tarixi tahlil qilingan. Unda etnograf tadqiqotchilarning ilmiy
ishlari, turar-joylarning me’moriy tuzilishi, qurilish materiallari va xonalar
joylashuvi bilan bog‘liq qarashlari yoritilgan. Shuningdek, an’anaviy turar-
joylarning shakllanishiga ta’sir etuvchi tabiiy-geografik va ijtimoiy-iqtisodiy
omillar tahlil gilingan.

Kalit so‘zlar: Buxoro vohasi, an’anaviy turar-joy, etnografiya, moddiy
madaniyat, xalqg me’morchiligi, turar-joy tarixi, lokal xususiyatlar.

"KIAJIBIE JIOMA B TPAJJMIIMOHHOM APXUTEKTYPE BYXAPBI

AnHoTaumMs. B cratbe paccMaTpuBaeTCsi HMCTOpPUS ITHOTPaUUECKOro
M3y4YECHUd TPaAuLUOHHBIX >Xuiaull byxapckoro oasuca. OCBEIIEHbI Hay4YHbIC
HCCIICAOBaHNA, HOCBHHléHHBIG APXUTCKTYPC, CTPOUTCIbHBIM MATCpHUajlaM H
IUIAHUPOBKE  JKWIMIL.  Takke  IPOAHAIM3UPOBAHO  BJIUSHUE  MIPUPOJHO-
reorpau4ecKux M COUATbLHO-9KOHOMUYECKHUX (DAKTOPOB HA UX (POpMUPOBAHHE.

Kurouesnble ciioBa: byxapckuii oazuc, TpaAULIMOHHOE KUJIHILE, STHOrpadus,
MaTepuajibHas KyJIbTypa, HapoJgHas apXUTCKTypa, UCTOPHUS JKUIIMIIA, JOKAJIbHbBIC
0COOCHHOCTH.

RESIDENTIAL HOUSES IN THE TRADITIONAL ARCHITECTURE

OF BUKHARA

Abstract. This article examines the history of ethnographic studies of
traditional dwellings in the Bukhara oasis. It highlights research on the architecture,
construction materials, and layout of traditional dwellings. The influence of natural-
geographical and socio-economic factors on their formation is also analyzed.

Keywords: Bukhara oasis, traditional dwelling, ethnography, material
culture, folk architecture, history of dwelling, local features.

KIRISH

Turar-joy moddiy madaniyatning eng muhim elementlaridan biri bo‘lib,
insonning zarur ehtiyojlarini qondirishga xizmat qiladi. U ma’lum bir tarixiy
sharoitda atrofdagi tabiiy-geografik muhit va ijtimoiy-igtisodiy turmush sharoiti

ta’sirida shakllanadi. Turar-joy xalgning moddiy va ma’naviy hayoti bilan
chambarchas bog‘liq bo‘lib, uning tarixiy yo‘lining ko‘zgusidir. Turar-joy turi,
oilaning soni va aholining etnik tarkibi ham uy-joyning shakllanishiga ma’lum
darajada ta’sir qiladi.

MAVZUNING O‘RGANILGANLIGI VA METODOLOGIYASI

Buxoro vohasi turar-joylari mavzusi yillar davomida ko‘plab mahalliy va
xorijiy etnograf hamda shargshunos olimlarning tadqiqot markazida bo‘lib kelgan.
Xususan, O. A. Suxareva, A. K. Pisarchik va M. S. Andreyev kabi yirik etnograflar
voha moddiy madaniyatini, jumladan turar-joy qurilishi masalalarini chuqur
o‘rgangan bo‘lsa, o‘tgan asrning 70-80-yillarida K. Sh. Shoniyozov va X. I.
Ismoilov singari etnograf olimlar o‘z asarlarida bu mavzuga qisman to‘xtalib
o‘tishgan. Shuningdek, L. Rempel, B. N. Zasipkin va V. L. Voronina kabi rus
olimlari ham O°‘rta Osiyo xalqlari arxitekturasi doirasida Buxoro vohasi turar-
joylarini tadqiqg etishgan. Ammo mustagillik yillarida bu mavzu, 1. Jabborov kabi
olimlarning umumlashtiruvchi asarlaridan tashgari, alohida va yetarlicha chuqur
o‘rganilmagan bo‘lib qolmoqda.

Tadqiqotchilar tomonidan to‘plangan ma’lumotlarga ko‘ra, Buxoro vohasi
turar-joylari o‘ziga xos qurilish an’analari va fazoviy tuzilishi bilan ajralib turadi:
hovlilar an’anaviy ravishda “berun” (tashqi) va “durum” (ichki) qismlarga bo‘linib,
xonalar shu tartibda — darvozaxonadan mehmonxonaga, undan ichki xonalarga —
joylashtirilgan. Qurilishda asosiy xom-ashyo sifatida loy, undan tayyorlangan
guvala, paxsa va xom g‘isht ishlatilgan, poydevor esa g‘isht yoki toshdan qo‘yilgan.
K. Sh. Shoniyozov o‘zbek xalqi turar-joylarini hududiy joylashuviga ko‘ra voha,
tog* oldi, tog‘li va dasht tipiga ajratgan bo‘lib, Buxoro vohasi turar-joylari aynan
voha tipiga mansub hisoblanadi hamda o‘zining biqiq, ko‘cha tomoni derazasiz
devor bilan o‘ralgan hovlilari bilan Farg‘ona va Xorazm turar-joylaridan farglanadi.

TAHLIL VA NATIJALAR

Buxoro vohasi etnografiyasi yillar davomida etnograflar va shargshunos
olimlar tadqiqot markazida bo‘lgan. Xususan, O. A. Suxareva [16], A. K. Pisarchik
[14] va M. S. Andreyev [2] kabi yirik etnograflar voha moddiy madaniyati sohasida
tadqiqot ishlarini amalga oshirganlar. O‘tgan asrning 70-80 vyillarida K. Sh.
Shoniyozov, X. I. Ismoilov kabi yetuk etnograflarimiz ham o‘zbek xalqining moddiy
madaniyati, xo‘jaligi va urf-odatlariga bag‘ishlangan qator etnografik ocherk va
asarlarida Buxoro vohasi turar-joylari qurilishi hamda an’analari haqgida gisman
ma’lumot berib o‘tishgan. O‘zbek xalqi moddiy madaniyatini o‘zining asarlarida
tahlil gilgan akademik K. Sh. Shoniyozov Buxoro vohasi turar-joylarini “XIX asr
oxiri-XX asr boshlarida O‘zbeklar moddiy madaniyati etnografik ocherklari” nomli

kitobini chop etadi va kitobda xalqimiz an’anaviy turar-joylari hagida gimmatli
ma’lumotlarni yozib qoldirgan [18].

A. K. Pisarchikning 1945-yili O‘rta Osiyo Davlat universitetdagi “XIX-XX
asrlaridagi Samarqgand turar-joylari va mahalliy masjidlar” mavzusidagi nomzodlik
dissertatsiyasini e’tirof etib o‘tishimiz mumkin. Uzoq yillik mashaqgat va mehnat
evaziga yozilgan dissertatsiya 1974-yil chop etilgan hamda “XIX-XX asrlar
Samargand xalgaro arxitekturasi” kitobi uchun asos bo‘ldi. Shu bilan birga
muallifning 1937-yil “SSSR arxitekturasi” jurnalida chiqqan “Buxoro va Xiva
shaharlari turar-joylari” mavzusida yozgan magqolasi Buxoro turar-joylari va
arxitekturasi uchun qimmatli ma’lumotlarni o‘zida jamlagan [14]. Shu bilan birga,
uning “XIX asr va XX asr boshlarida Farg‘ona vodiysi xalq ustalari qurilish
materiallari va konstruktiv metodlar” nomli magolasida ham Buxoro, Xiva va
boshga hududlar bilan vodiy me’morchiligini o‘xshash va farqli tomonlarini yotirib
o‘tgan [14]. A. K. Pisarchikning O‘zbek xalqi moddiy madaniyatinini o‘rganishidagi
o‘rni beqiyos.

L. Rempelning “O‘rta Osiyo xalglari turar-joylari arxitekturasi” maqolasida
O‘rta Osiyo xalglari uy-joylari bilan birga Samargand, Xiva, Toshkent va Buxoro
shaharlari an’anaviy uylari haqida ham fikr gap boradi [15]. Bundan tashqari,
muallifning 1982-yilda chop etilgan asarida ham Buxoroning bozorlari, guzarlari,
eski mahallari, xonagoh va uy-joylar haqidagi ma’lumotlar batafsil yoritilgan.
M. S. Andreyev va O. D. Chexovichning “Buxoro arki” asarida Arki oliydagi binolar
gatorida, u yerda joylashgan turar-joylar haqgidagi ma’lumotlar ham gisman yoritib
o‘tilgan [2].

O‘rta Osiyo arxitekturasi nafaqat mahalliy olimlarni balki Rossiya olimlarini
ham e’tiborini tortgan. Bunga yorqin misol, B. N. Zasipkinning 1948-yil Moskvada
chop etilgan “O‘rta Osiyo arxitekturasi” nomli asaridir. Kitobda O‘rta Osiyo xalglari
arxitekturasi, masjid va madrasalar bilan bir gatorda, Buxoro vohasidagi turar-joylar
to‘g‘risida ham fikr yuritilgan.

Mashhur rus me’mori, tarix fanlari doktori, 200 dan ortiq ilmiy ish muallifi
V.L. Voronina ham O‘zbek xalqi arxitekturasi borasida ko‘pgina tadqiqotlar olib
borgan. U nafaqat O‘rta Osiyo balki, Old Osiyo va Afrika xalqlari arxitektura tarixi
masalalari bo‘yicha mutaxassis edi. Muallif “O°zbek an’anaviy turar-joylari”
mavzusidagi maqolasida O‘zbekistonning turli shaharlaridagi turar-joylarini
o‘rganib Buxoro vohasi turar-joylari haqida ham ma’lumotlar bergan.
V.L. Voroninaning ham “O‘rta Osiyo xalqlari uy-joylari va ob-havo” mavzusidagi
magolasida ham voha turar-joylari yoritilgan [3].

Mustaqillikka erishganimizdan keyin yurtimiz tarixini o‘rganishga chuqur
kirishilgan bo‘lsada, Buxoro vohasi turar-joylari mustaqillik davrida yetarlicha

o‘rganilmagan. O‘zbekistonda xizmat ko‘rsatgan fan arbobi, falsafa fanlari doktori,
professor 1. Jabborovning “Buyuk Xorazmshohlar davlati” [6]. Antik madaniyat va
ma’naviyat beshigi [6], “O‘zbeklar: turmush tarzi va madaniyati” [6], “O‘zbek xalqi
etnografiyasi [5]” kabi asarlarida o‘zbek xalqi an’anaviy turar-joylari bilan bog‘liq
ma’lumotlarni keltirib o‘tadi.

Farg‘ona vodiysi va Buxoro vohasi aholisi turar-joylar qurilishi va u bilan
bog‘liq e’tiqod va marosimlar A. Ashirovning “O‘zbek xalqining gadimiy e’tiqod
va morosimlari” asarida keng yoritib berilgan [1].

A K. Pisarchikning “Arxeologiya“ jurnalining 1937-yilgi sonida chiggan
magolasiga ko‘ra: Buxoro uy-joylarning qurilishidagi dastlabki jihatlar ko‘rib
o‘tilgan. Maqolada asosan buxorolik me’mor usta Ibragim Hofizov bilan bo‘lgan
intervyu yoritilgan. Usta uy qurilishini boshlashdan oldin yorug‘lik tushadigan
gismlarni aniglab xonalarni shunga qarab, joylashtirilishiga e’tibor qaratgan. Shu
bilan birga me’mor xona o‘lchamlari va poydevor qalinligi, yillar davomida
poydevor bilan bog‘liq bo‘lgan o‘zgarishlar va ularning sabablarini va shunga
o‘xshash jihatlarni sanab o‘tgan. Shu bilan birga, Buxoro turar-joylarida xonalar
tavsifi ham yoritilgan [12]. Xuddi shu jurnalda L. Rempelning ham “O‘rta Osiyo
xalqlari arxitekturasi” nomli maqolasi chop etilgan. Maqolada Buxoro vohasidagi
uy-joylar gatoridaToshkent, Xiva va boshga O‘rta Osiyo shaharlari haqida ham so‘z
boradi. O‘troq hayotga o‘tgan O‘zbeklar va tojiklar yashaydigan uy-joylar
poydevori g‘ishtdan va toshdan quyilgani, so‘ng bir qatorlik yoki ikki gatorlik gilib
yog‘ochdan karkas devor qurulgani undan keyin xom g‘isht va quyoshda qurutilgan
lassa bo‘laklari bilan terilgani va undan keyingi jarayonlar aytib o‘tilgan. Buxoro
hovlilalarining “berun” (tashqi) va “durun” (ichki) qismlarga bo‘linganini va
shuningdek xonalarning joylashuvi borasida ham fikrlar aytib o‘tilgan. Misol uchun,
ko‘chadan ichkariga Kkirganingizda dastavval darvozaxonaga tushushingiz,
darvozanadan mehmonlarni kutib olish uchun mehmonxonaga o‘tish va shu kabi
qolgan xonalar haqida ham maqolada ma’lumotlar aytib o‘tilgan [15].

O‘zbek xalqi turar-joylari tadgigoti V.L. Voroninaning faoliyatida o‘rni
beqiyos. Muallif_“O‘zbekiston arxitekturasining xalq an’analari” nomli kitobida
O‘zbekistonning turli viloyatlari misolida uy-joylar qurilishidagi muhim jihatlarini
tahlil etadi. Misol uchun ob-havoning qurilishga ta’sirini, imoratning tashqi va ichki
gismlaridagi bezaklar, qurilish xom-ashyolari va tartibiga e’tibor qaratib o‘tgan [3].
Bundan tashqari uning “O‘rta Osiyo va Qozog‘iston xalqlari turar-joylari”
magqolasida O‘zbekiston turli viloyatlaridagi ob-havo sharoitlaribing qurilish
sohasidagi ahamiyati keng ochib berilgan. O‘rta Osiyoning ba’zi shaharlarida yozda
havo harorati ba’zan 40°C va hattoki 45°C gacha ko‘tarilib, -5°C gacha tushishi,
ba’zi holatlarda — 10-15°C gacha sovushi mumkin. Yozgi va qgishgi kunlar

o‘rtasidagi tafovut 40°Cni tashkil gilmoqda. Bunday holatda xonaning haroratini bir
xil moslashtirish murakkab bo‘lgan. Shuning uchun Buxoro va Xiva shaharlarida
qurilgan ko‘pxonali uylarda qish va yoz fasllari uchun alohida xonalar qurilgan va
bu imoratlar asosan Buxoro va Xiva uchun xosligi ta’kidlangan [3].

O‘zbek etnograf olimi K. Shoniyozovning “XIX asr oxiri-XX asr boshlarida
O‘zbeklar moddiy madaniyati etnografik ocherklari” nomli kitobi etnografiyada
moddiy madaniyatni tadqgiq qilish uchun fenomenal asar edi. Unda O‘zbek xalqi uy-
joy turlari va qurilishidagi xom-ashyolar hagida fikr yuritilgan hamda turar-joylar
hududiga qarab to‘rt turda tavsiflab berilgan:

1. Voha tipidagi turar-joylar:

2. Tog* oldi tipidagi turar-joylar:

3. Tog‘li hududdagi turar-joylar:

4. Dashtdagi turar-joylar.

O‘zbek xalqi turmushida turar-joy qurilishida ishlatiladigan asosiy xom-
ashyolar borasida ham to‘xtalib o‘tgan. Qadimdan O‘rta Osiyoda asosiy qurilish
xom-ashyolardan biri — loy bo‘lgan. Loydan guvala, paxsa, xom g‘ishtdan
gamishdan foydalanilganligi ta’kidlangan [18].

Xom-ashyolar borasida A.K. Pisarchik ham o‘z fikrlarini “XIX asr va XX asr
boshlarida Farg‘ona vodiysi xalq ustalari qurilish materiallari va konstruktiv
metodlar” maqolasi olimaning Farg‘onalik Usto Yusuf Ali, Hakimjon va
Ahmadjondan olgan intervyusi asosida boyitilgan. O‘rta Osiyoda bo‘lgani kabi
Farg‘onada ham asosiy qurilish mteriali loy ekanligi ta’kidlangan [14].

B.N. Zasipkinning “O‘rta Osiyo arxitekturasi” asari arxitektura taraqqiyoti
tarixiy bosqichlariga bag‘ishlangan bo‘lib unda XVI asr Buxoro arxitekturasi,
O‘zbekistonning XIX asrdagi turar-joylarida xalq san’ati masalalarini keng yoritib
beradi. Misol uchun, Buxorodagi uy-joylarning tashqi va ichki gismidagi bezaklar,
mehmonxona ichki gismi bezaklari, uylarning ikki gavatli karkasdan qurilganligi,
ularning ichi alohida tokchalar bilan bezatilganligi xususida fikr yuritadi [10].
Bundan tashqari, Zasipkinning ta’kidlashicha arxitektor M. Timofeyev Buxoro tipik
turar-joyi chizmalarini yaratgan [10].

O. I. Ibragimov uy-joy qurilishi bilan bog‘liq bo‘lgan qadimgi urf-odatlar va
an’analarni tadqiq etadi. Xususan, bino quriladigan joy va kunni aniqlashtirish
uchun ajdodlar ruhidan maslahat olish, O‘zbekistonning janubidagi o‘troq aholi oy
kunlarini 3 ta 10 kunlikka ajratib hisoblash. ya’ni oyning fazalariga e’tibor qilingani
o‘ng, chap va to‘lin oy kunlari, bular ichida (juma kunidan tashqari) 10 kunlik
omadli va baxtli hisoblangani, uy qurib bitkazilgach, dastavval uyga kop farzandli,
yoshi keksa inson kirib, isiriq (hazorispand) tutatgani ya’ni uyni tashrif buyuradigan

xonadon egalari uchun har xil ko‘zdan va balo-gazodan asrash singari ayrim urf-
odatlar, irim-sirimlar batafsil yoritilgan [11].

Yirik etnograf olim Iso Jabborov uy-joylar va ularning jihozlanishi haqida fikr
yuritib, moddiy madaniyatning ajralmas qismi uy-joylarning qurilishida turli tarixiy
va tabiiy-geografik sharoitlar tufayli xilma-xillik yuzaga kelishini asoslab beradi.
Xususan, hozirgacha saglanib kelingan, asosan qurilish konstruksiyasi va uslubi,
qurilish rejasi va bezaklari bilan ajralib turgan mustaqil va o‘ziga xos Farg‘ona,
Buxoro, Xiva va Shahrisabz me’morchiligi mashhur bo‘lganligini qayd etadi.
Farg‘ona vodiysi seysmik zonada jo‘ylashgani uchun asosan, ikki gavatli qo‘shsinch
uylar qurish, zilzila kam kuzatiladigan Xivada esa bir gator sinchdan imorat
qilinganini alohida ta’kidlaydi [11].

O‘zbeklarda turar-joylar qurilishida ba’zi bir o‘ziga xoslik saqlansa-da,
umumiy yagona me’ morchilik tipi keng tarqalganligi, qgadimiy uylar odatda biqig,
ko‘cha va qo‘shni tomoni derazasiz devor bilan o‘ralgan hovlilardan iborat bo‘lgani,
barcha turar-joy va xo‘jalik xonalarining oynalari ichkari tomonga qaratilgani
buxoroliklarga ham xos urf edi.

Xorazm vohasi turar-joylari qurilishi va undagi xonalar har jabhada Buxoro
vohasinikiga o‘xshash bo‘lganligi A.N. Jilinaning tadqiqotida o‘rganilgan. Xorazm
vohasidagi qurilish xom-ashyolari, tashqi tomondagi bezaklar, xonalarning
chizmalarida va bir gancha xalq me’morchiligi bilan bog‘liq an’analar va urf-odatlar
o‘ziga xos xususiyatlarida namoyon bo‘lishi ta’kidlangan. Xususan, Jumaniyoz
Bobojonovning hovlisi misolida turar-joy xonalari alohida etnografik nugtai-
nazaridan o‘rganilgan [9]. Buxoro vohasini o‘rganish yillar davomida
tadgigotchilarning e’tiborini o‘ziga qaratgan bo‘lib, ularning me’rosida vohaning
Ijtimoiy-iqtisodiy va siyosiy hayotiga doir gimmatli ma’lumotlar o‘rin egallagan.

XULOSA

Buxoro vohasi turar-joylari mavzusi O. A. Suxareva, A. K. Pisarchik, M. S.
Andreyev, L. Rempel, B. N. Zasipkin, V. L. Voronina kabi rus shargshunoslari
hamda K. Sh. Shoniyozov, I. Jabborov, A. Ashirov singari mahalliy etnograflar
tomonidan qgisman o‘rganilgan. Ushbu tadqiqotlar turar-joyning tabiiy-geografik
muhit, mahalliy xom-ashyo (loy, paxsa, g‘isht) va ijtimoiy turmush tarzi ta’sirida
shakllanganini, shuningdek uning Farg‘ona va Xorazmdan farqli, “berun”-“durun”
tuzilishiga ega o‘ziga xosligini asoslab bergan.

Shunga garamay, mustaqillik davrida mavzu alohida va chuqur o‘rganilmagan
bo‘lib qolmoqda, xususan zamonaviy davrda an’anaviy turar-joy madaniyatining
saglanish dinamikasi hali tadgig etilmagan. Shu bois mavzuni dala-etnografik,
qiyosiy-tarixiy va tipologik metodlar asosida yanada kengroq o‘rganish dolzarb
hisoblanadi.

